
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৬০

সুনির্মল বসুর




বাদল-বেলার মাদল বাজিছে মেঘে;—

শাঁই শাঁই শাঁই বাতাস ছুটিছে বেগে,

ভাঙন ধরেছে শীতলাক্ষার পাড়ে,

ঝুপঝাপ পাড় ভেঙে পড়ে বারে বারে।



কাঙালীচরণ গুটি গুটি চলে ঘরে,

এখনি আবার পশ্লা নামিবে জোরে।

হঠাৎ ও কি ও, হাহাকার কার দূরে!

কে চেঁচায় ওই করুণ কাতর সুরে?



চমকি কাঙালী থমকি দাঁড়াল ফিরে,

সহসা ছুটিল শীতলাক্ষার তীরে।

ফুলের মতন দুলেদের ছোট টুনি

গিয়েছিল ঘাটে জল নিতে এক্ষুনি,

হঠাৎ কখন ধুপ্ ক’রে পাড় ধ্বসি’

ঝুপ করে টুনি জলেতে পড়েছে খসি।

পড়িয়া দারুণ ঘুর্নি জলের পাকে—

‘বাঁচাও, বাঁচাও’ চীৎকার করি’ ডাকে।

কেহ নাই, আহা, রক্ষা করিবে আসি,

মৃত্যুর ছবি নয়নে উঠিল ভাসি।



ত্বরিতে কাঙালী ছুটিয়া আসিল তীরে—

‘ভয় নাই’ বলি’ ঝাঁপায়ে পড়িল নীরে।



কল-কল্লোলে জল ওঠে ফুলে ফুলে—

ঘূর্নির পাকে ঢেউ উঠে দুলে দুলে।

ফুঁসিয়া রুষিয়া গর্জিছে ঘিরে ঘিরে;

জোয়ারের তোড়ে একাকার তীরে নীরে।

		 এই পাতা শেষ সম্পাদিত হয়েছে ২০:১৮টার সময়, ১৫ নভেম্বর ২০২০ তারিখে।

